
తాలాంకనందినీపరిణయము








		
లాగువచించు నందు కవిలంబముగా ననుభావ్యకాల మె

బ్లాగతమౌనొ దాని నఱయందగుఁ దాల్మి వహింపఁగాదగున్.

	గీ.	
తడవులేదిక నీసుయోధనముఖులకు

డాయు పడుబాట్లు నీవె చూడంగలాపు

కార్యము తెఱంగు గానక గర్వమునను

ద్రుళ్లెదరు వీరు దుష్టబాంధవులుగాన.

	క.	
హరి యీలాగున సాత్యకి

కెఱిఁగించిన తాల్మిచే గ్రహించి పరిణయాం

తరభావికార్య మరయుచు

పెఱిగిన రోషానలంబు పెల్లడఁగించెన్.

	క.	
అంతన్ రాజపురోహితు

లెంతయు లక్ష్మణుని సుమణిహితపీఠమునన్

వింత ల్గులుకఁగ నునిచి య

నంతరనియతోపకరణనయమార్గవిధిన్.

	చ.	
రయమున నాచరించుచు విరామములేదు ముహూర్త మంతరా

లయముననున్న కన్య నవలంబముగా గొనిదెం డటన్న ద

త్ప్రియమతి చేటికల్ కపటవేషమునం బవళించుబోఁటి ని

శ్చయశశిరేఖగా గని హసన్ముఖలై వచియించి రర్మిలిన్.

	క.	
నీ వత్తింటికి జన బల

దేవుండును మేము నిన్నతిప్రేమ గనన్

వేవేగ వచ్చుచుందుము

మావలని దయాప్తి నెట్లు మనచెదొ తరుణీ.

	ఉ.	
వీని వరించితేని యరవిందదళేక్షణ రాజకాజు స

న్మానము సేయు నిన్ను కురుమండలికిం దొరసాని వౌదు భా

